
Numri i lëndës: 2021:252631 

Datë: 29.02.2024 

Numri i dokumentit:     05391840 

 

C.nr.2428/2021  

 

GJYKATA THEMELORE NË PRIZREN - Departamenti i Përgjithshëm, Divizioni Civil, 

gjyqtari Taulant Rexhëbeqaj,  në çështjen juridike kontestimore të paditëses D.O. nga Prizreni, 

me numër personal ..... të cilin me autorizim e përfaqëson av. B.M. nga Prizreni, kundër të 

paditurës Kompanisë  së Sigurimeve “Siguria”, me seli në Prishtinë, për shkak të kompensimit 

të dëmit, jashtë seance, më datën 29.02.2024, mori këtë: 

 

 
    A K T V E N D I M 

 

 

          KONSTATOHET se  padia me numër C.nr.2428/2021 e paditëses D.O. nga Prizreni, 

kundër të paditurës Kompanisë  së Sigurimeve “Siguria”, është tërhequr. 

 
    A r s y e t i m 

 

 Paditësja D.O. nga Prizreni, përmes të autorizuarit të tij av. B.M. nga Prizreni, pranë kësaj 

gjykate me datën 29.02.2024, ka parashtruar padi, ndaj të paditurës Kompanisë  së Sigurimeve 

“Siguria”, për shkak të kompensimit të dëmit. 

 

 I autorizuari i paditëses me parashtresën e datës 12.02.2024, e ka njoftuar gjykatën se 

pala paditëse me të paditurën kanë lidhur marrëveshje sa i përket kompensimit të dëmit. Andaj, 

nuk kanë arsye që të vazhdohet me procedurë gjyqësore, dhe si të tillë e bëjnë tërheqjen e padisë. 

 Gjykata me njoftimin C.nr. 2428/2021, të datës 14.02.2024, e ka ftuar të paditurën, që në 

afat prej 7 ditësh nga pranimi i këtij njoftimi të deklarohet lidhur me veprimin procedural të palës 

paditëse për tërheqjen e padisë. E paditura njoftimin në fjalë e ka pranuar me datën 21.02.2024, 

e cila konstatohet nga fletë dërgesa e cila gjendet në shkresat  e kësaj lënde, ndërsa e njëjta nuk 

është deklaruar për tërheqjen e padisë. 

 

 Andaj, bazuar në nenin 261 par. 1 të LPK-së, ku parashihet se “Paditësi mund ta tërheqë 

padinë pa pëlqimin e të paditurit deri në momentin në të cilin i padituri e paraqet në gjykatë 

përgjigjen në padi”, ndërsa në par.2 të po këtij neni thuhet se “ Padia mund të tërhiqet edhe më 

vonë, deri në përfundimin e shqyrtimit kryesor, në qoftë se i padituri e jep pëlqimin për një gjë 

të tillë. Po që se i padituri brenda shtatë (7) ditësh nga dita e njoftimit për tërheqjen e padisë 

nuk deklarohet për këtë gjë, do të konsiderohet se e ka dhënë pëlqimin për tërheqjen e padisë”, 

gjykata vendosi si në dispozitiv të këtij aktvendimi. 

  

Gjykata në kuptim të dispozitave nga neni 261 par.2 e lidhur me nenin 387.1 pika c, të Ligjit për 

Procedurën Kontestimore, vendosi si në dispozitiv të këtij aktvendimi.  

GJYKATA THEMELORE NË PRIZREN 

Departamenti i Përgjithshëm-Divizioni Civil 

C.nr. 2428/2021, të datës 29.02.2024 

 

 

                                                                                                                      Gj y q t a r i 

 

                                                                                                             _________________ 

                                                                                                         Taulant Rexhëbeqaj 

 

 

UDHËZIM JURIDIK: Kundër këtij aktvendimi  nuk është e lejuar ankesa, bazuar në 

nenin 261.4 të LPK-së. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


